
Farg‘ona davlat universiteti “Moliya” kafedrasi mudiri

Ergashev Alijon Hojimamatovich
Farg‘ona davlat universiteti “Moliya” kafedrasi dotsenti

Annotatsiya: Marketing strategiyalaridan samarali foydalanish vositasida hududlarda faol investisiya siyosatini amalga 
oshirish bo‘yicha ko‘plab ilmiy-tadqiqot ishlari olib borilmoqda. Ushbu maqolada har bir hududning raqobatbardoshligini 
ta’minlash masalasi investitsiyalarga bog‘liqligidan kelib chiqqan holda, mazkur ishda Farg‘ona viloyati real sektor korxo-
nalarining investitsiya salohiyatini oshirish imkoniyatlaridan samarali foydalanish va investitsiyalarni rivojlantirishda mar-
keting strategiyasini ishlab chiqish masalalari ko‘rib chiqiladi.

Kalit so‘zlar: korxona, salohiyat, marketing, strategiya, sarmoya, istiqbol.
Abstract:	Many	scientific	and	research	works	are	being	carried	out	on	the	implementation	of	an	active	investment	policy	
in	the	regions	through	the	effective	use	of	marketing	strategies.	In	this	article,	based	on	the	fact	that	the	issue	of	ensuring	
the	competitiveness	of	each	region	depends	on	investments,	in	this	work,	the	issues	of	effectively	using	the	opportunities	
to increase the investment potential of real sector enterprises of Fergana region and developing a marketing strategy for 
the development of investments are considered.

Key words: enterprise, potential, marketing, strategy, investment, perspective.
Аннотация:	Проводится	множество	 научно-исследовательских	 работ	 по	 реализации	 активной	 инвестиционной	
политики	 в	 регионах	 посредством	 эффективного	 использования	 маркетинговых	 стратегий.	 В	 данной	 статье,	
исходя	из	того,	что	вопрос	обеспечения	конкурентоспособности	каждого	региона	зависит	от	инвестиций,	в	данной	
работе	 рассматриваются	 вопросы	 эффективного	 использования	 возможностей	 повышения	 инвестиционного	
потенциала	предприятий	реального	сектора	Ферганской	области	и	разработки	маркетинговой	стратегии.	для	раз-
вития	инвестиций	рассматриваются.

Ключевые	слова:	предприятие,	потенциал,	маркетинг,	стратегия,	инвестиции,	перспектива.

K I R I S H
Marketing - faqatgina katta korxonalarning imkoniyatiga to‘g‘ri keladigan bozorni tahlil qilish (sotishni 

bashorat qilish usullari, bozorning imitatsion modellari va tadqiqotlari kabi) vositalari majmuasi bo‘lib, ular ehtiy-
ojlarni va talabni tahlil qilishga istiqbolli va ilmiy yondashuvni ishlab chiqish uchun foydalaniladi. Marketing - bu 
xaridorlar iste’molchilarni tijorat jihatidan ekspluatatsiya qiladigan bozor tizimidir.

Marketingga bunday qarash marketing va reklama hamma narsaga qodir, ular bozorni kuchli kommunikat-
siya	usullari	yordamida	istalgan	narsani	qabul	qilishga	majbur	qila	oladi,	degan	mavhum	fikrga	asoslangandir.	
Bunday sotish usullari ko‘pincha xaridorlarning real ehtiyojlarini qondirish istagiga mutlaqo bog‘liq bo‘lmaydi. 
Asosiy e’tibor sotuvchining ehtiyojlariga, ya’ni savdoni amalga oshirishga qaratiladi. Shuning uchun marketing 
strategiyasini tushunish muhim ahamiyatga ega.

M A V Z U G A  O I D  A D A B I Y O T L A R  S H A R H I
Marketing	strategiyasi	korxona	imkoniyatlarining	bozordagi	holatga	muvofiqlashtirish,	qo‘yilgan	maqsad-

larga	 erishishning	 kompleks	 vositalarini	 belgilashdan	 iborat.	 Amerikalik	 yetuk	 iqtisodchi	 olim	 I.Ansoffning	
fikricha,	strategiya	o‘z	mohiyati	va	jihatidan	tashkilotning	o‘z	faoliyatida	qaror	qabul	qilish	jarayonida	qo‘llash	
uchun mavjud bo‘lgan qoidalar majmuiga aytiladi.

Marketing	 strategiyasi	 o‘zaro	 bir-biri	 bilan	 asoslangan	 besh	 asosiy	 jihat	 bilan	 tavsiflanadi:	 bozorni	 tan-
lash, maqsadni tanlash, mablag‘ va muddatlarni tanlash, samaradorlikni nazorat qilish, muqobil strategiyani 
tanlashdan iboratdir. Bunda iste’molchilarni ustuvorlik tamoyilini ko‘rib chiqish lozim. Aslida marketing asosini, 
uning konsepsiyasini tashkil qiluvchi nazariya yoki g‘oya mutlaqo boshqachadir. U iste’molchining ustuvorlik 
tamoyilidan kelib chiqadigan shaxsiy tanlash nazariyasiga asoslanadi, Ushbu yondashuv nuqtayi nazaridan 
qarasak, marketing strategiyasi – bu korxona imkoniyatlarini bozor imkoniyatlariga moslashtirib, kelgusida rivo-
jlanish istiqbollarini belgilashdan iborat.

J.J.Lamben marketingga quyidagicha ta’rif beradi: “Marketing – bu kishilar va tashkilotlarning ehtiyojlari 
va istak hohishlarini xaridor uchun qiymatli bo‘lgan tovarlar va xizmatlarni erkin raqobatli ayirboshlash bilan 
qondirishga qaratilgan ijtimoiy jarayondir”. Bu ta’rifda uch asosiy tushuncha ehtiyoj, tovar va ayriboshlashdir. 
Ehtiyoj tushunchasi xaridorning hulq-atvori va uni bir tovar yoki xizmatni sotib olishga undagan sababni ifoda-
laydi; tovar konsepsiyasi harakat usullari, ishlab chiqarish va ishlab chiqaruvchilarning tashkiloti bilan bog‘liq; 
ayirboshlash e’tiborni bozorga hamda talab va taklifning o‘zaro ta’sirlashuvini ta’minlovchi mexanizmlarga jalb 
qiladi.

T A D Q I Q O T  M E T O D O L O G I YA S I
Tadqiqotda ilmiy abstraksiyalash, guruhlash, qiyoslash, retrospektiv va istiqbolli, empirik tahlil va boshqa 

uslublardan foydalanildi. Maqolada qiyosiy taqqoslash usulida jahon amaliyotida va taraqqiy mamlakatlarda 
investitsiyalarni jalb qilishni davlat tomonidan qo‘llab-quvvatlash mexanizmini mamlakatimizdagi mavjud aso-
slar bilan taqqoslab, tegishli xulosalar shakllantirildi.

T A H L I L  V A  N A T I J A L A R
Mamlakatimizda hududlarni ijtimoiy-iqtisodiy rivojlantirishga qaratilgan maqsadli strategik yondashuvlar 

Harakatlar strategiyasi doiriasida ishlab chiqishning prinsipial tizimi belgilab berilgan bo‘lib, ular quyidagilar:

● ijtimoiy-iqtisodiy rivojlanishni jadallashtirish, aholi turmush darajasi va daromadlarini oshirish uchun har 
bir hududning tabiiy, mineral-xomashyo, sanoat, qishloq xo‘jaligi, turizm va mehnat salohiyatidan kom-
pleks va samarali foydalanishni ta’minlash;

●	 hududlar	iqtisodiyotini	modernizatsiya	va	diversifikatsiya	qilish	ko‘lamini	kengaytirish,	rivojlanish	dara-
jasi nisbatan past bo‘lgan tuman va shaharlarni, eng avvalo, sanoat va eksport salohiyatini oshirish yo‘li 
bilan jadal rivojlantirish hisobiga mintaqalar ijtimoiy-iqtisodiy rivojlanish darajasidagi farqlarni kamayti-
rish;

● yangi sanoat korxonalari va servis markazlarini tashkil etish, kichik sanoat zonalarini tashkil qilish, yirik 
xo‘jalik birlashmalarining mablag‘lari, banklarning kreditlari va xususiy xorijiy investitsiyalarni jalb etish 
hisobiga kichik shaharlar va shaharchalarni jadal rivojlantirish;

● sanoat va xizmatlar ko‘rsatish sohasini jadal rivojlantirish hisobiga subvensiyaga qaram tuman va sha-
harlarni kamaytirish hamda mahalliy budjetlarning daromad bazasini kengaytirish;

Sanoat korxonalari va boshqa ishlab chiqarish obyektlarini joylashtirishga qulay shart-sharoitlar yaratish, 
xususiy tadbirkorlikni keng rivojlantirish hamda aholi turmush sharoitini yaxshilash maqsadida hududlarning 
ishlab chiqarish, muhandis-kommunikatsiya va ijtimoiy infratuzilma tarmoqlarini yanada rivojlantirish va mod-
ernizatsiya qilish bo‘yicha hududiy strategiyalar asosan ikki guruhga bo‘linadi.

Birinchi guruh global, ya’ni hududlarni quyidagi yo‘nalishlar bo‘yicha rivojlantirish maqsadlarini ifodalaydi:

■ Ijtimoiy-iqtisodiy. Aholiga qulay yashash sharoitlarini yaratish va extiyojlarini samarali qondirilishiga 
qaratiladi.

■ Ishlab chiqarish va savdo.	 Ishlab	 chiqarish	 va	 savdo	 korxonalarini	 tashkil	 etish,	 rivojlantirish,	
muvofiqlashtirish,	shuningdek,	ularni	boshqa	hududlar	korxonalari	bilan	o‘zaro	samarali	munosabatla-
rini ta’minlashga qaratiladi.

S■ Marketing – imij.	 Ijtimoiy,	demografik	xususiyatga	ega	bo‘lib,	hududda	samarali	 biznes,	marketing,	

raqobat, investitsion, innovatsion muhitni shakllantirish, infratuzilmani shakllantirish vahududning imijini 
oshirishga qaratiladi;

■ Agrar – ishlab chiqarish. Hududda vertikal integratsiyani yo‘lga qo‘yish, xomashyodan yakuniy mah-
sulotgacha bo‘lgan samarali integratsiyani ta’minlashga, bu orqali qo‘shilgan qiymatni oshirishga qara-
tiladi.

■ Resurs tejamkorligi. Hududga innovatsion texnologiyalarni joriy etish, ilmiy tadqiqot ishlanmala-
rini rivojlantirish, tizimli tahlillar, matematik modellashtirish asosida resurslarni samarali boshqarish, 
resurslarni, investitsiyalarni maqsadli taqsimlashga qaratiladi.

■ Ta’lim-madaniyat. Yagona va majburiy ta’lim, madaniy markazlar, madaniy aloqalar va boshqalarni 
rivojlantirishga qaratiladi.

■ Texnologik va innovatsion. Hududning barcha jabhalarini innovatsiyalar asosiga qurish, nonotex-
nologiyalar, robot texnikasi, ilm-fan taraqqiyotining yuksak cho‘qqilariga erishishga qaratiladi.

Hududni rivojlantirish strategiyalarini belgilash bo‘yicha ko‘rib o‘tilgan yondashuvlarda Farg‘ona viloyati-
ning imkoniyatlaridan kelib chiqqan holda ijtimoiy-iqtisodiy rivojlantirishga qaratilgan hududning marketing salo-
hiyati, global strategiyalari va marketing imkoniyatlarining o‘zaro bog‘liq sxemasini 1-rasmga ko‘ra ifodalash 
mumkin.

1-rasm: Hududiy rivojlanish strategiyalarini belgilashda hudud marketing imkoniyatlari va resurslarining o‘zaro 
munosabatalari1

Belgilangan	strategiyalarni	shartli	ravishda	quyidagicha	ifodalash	maqsadga	muvofiq:

● imij marketing strategiyasi;

● munosabatlar marketingi strategiyasi;

● kommunikatsiya marketing strategiyasi;

● iste’molchilarga yo‘naltirilgan marketing strategiyasi.

1 Muallif ishlanmasi.

Farg‘ona viloyatida imij marketing strategiyasinining asosiy ustuvorliklari sifatida quyidagilarni ta’kidlash 
mumkin: Farg‘ona viloyatining turizm imkoniyatlari, tarixiy-madaniy meros obyektlari mavjudligi, boy tabiiy iqlim 
sharoitlari va xokazo.

Farg‘ona viloyatini investitsion rivojlantirish bo‘yicha marketing strategiyalarini ishlab chiqishga qaratilgan 
asosiy tadbirlar quyidagilar bo‘lib, ushbu tadbirlar hukumat qarori va loyihasi bilan tasdiqlanadi:

1-vazifa: Viloyatning investitsion jozibadorligini oshirish va innovatsion biznesni tashkil etish uchun iqti-
sodiy, huquqiy va bozor muhitini yaratish yo‘nalishlari:

● viloyatning investitsion jozibadorligini oshirish va uni rivojlantirish uchun me’yoriy-huquqiy bazani ishlab 
chiqish va takomillashtirish, uni boshqarish uchun davlat tomonidan qo‘llab-quvvatlash shakllarini ken-
gaytirish;

● investitsiya, marketing, imij va innovatsion idealogiyani kiritish bo‘yicha normativ hujjatlarni ishlab 
chiqish va tasdiqlash;

● Farg‘ona viloyatining turli soha imkoniyatlari va extiyojlaridan kelib chiqib, investitsiyalarni samarali jalb 
etishning ustuvor sohalarini aniqlash va belgilash;

● viloyatga yuqori ijtimoiy-iqtisodiy samarani ta’minlagan investitsiyalar va investitsion loyihalar ishtirok-
chilari, investorlarni Farg‘ona viloyati hokimligi tomonidan imtiyozlar va rag‘batlantirish tizimini ishlab 
chiqish.

2-vazifa: Investitsion	 infratuzilmani	 yaratishga	 ko‘maklashish	 va	 investitsion	 faoliyat	 uchun	 samarali	
obyektlar tashkil etish, investitsion infratuzulma obyektlarini shakllantirish va mavjudlari faoliyatini kengaytirish:

3-vazifa: Farg‘ona viloyati sanoati komplekslarining dolzarb muammolarini hal etish uchun integratsi-
yalashgan samarali investitsion bozorni rivojlantirishga shart-sharoitlar yaratish:

●	 viloyatda	 sanoatda	 amalga	 oshirilayotan	 investitsion	 loyihalarni	 innovatsion	 faoliyatga	muvofiqlasht-
irish, obyektlarni rekonstruksiyaqilish, modernizatsiyalash ishlari samaradorligini oshirish, texnologik 
yangilash;

● xalqaro tashkilotlarning imtiyozli investitsion qo‘yilmalari va grant dasturlarida ishtirok etish;
● Farg‘ona viloyatida klasterlarni shakllantirish bo‘yicha ishlarni yanada jadallashtirish va 2030-yilgacha 

bo‘lgan qaror loyihasini tasdiqlash.

X U L O S A  V A  T A K L I F L A R
Marketing nuqtayi nazaridan investitsiyalar barcha moddiy, texnik, iqtisodiy va ilmiy manfaatlar uyg‘un-

ligida iste’molchilar ehtiyojlarining samarali qondirilishini ta’minlovchi faoliyatni amalga oshirish jarayonidagi 
munosabatlar majmui hisoblanadi.

Tadqiqotda natijasida, investitsiya marketingi konsepsiyasi shakllanishida ikki asosiy yondashuv his-
oblangan investitsion qo‘yilmalar xususiyatlarining natijaviyligi hamda investitsion marketing korxonalari strate-
giyalarini amalga oshirish jarayonlaridagi taktik maqsadlarni asoslash, bozorni rivojlantirishning o‘ziga xos 
tomonlarini belgilash jarayonlari bilan bog‘liq.

Hududni rivojlantirish strategiyalarini belgilash bo‘yicha ko‘rib o‘tilgan yondashuvlarda Farg‘ona viloyati-
ning imkoniyatlaridan kelib chiqqan holda ijtimoiy-iqtisodiy rivojlantirishga qaratilgan hududning marketing salo-
hiyati, global strategiyalari va marketing imkoniyatlarining o‘zaro bog‘liq sxemasi taklif etildi.

Hududlarda investitsiyalarni jalb etishga qaratilgan iste’molchilarga yo‘naltirilgan marketing strategisining 
mazmuniga ko‘ra jalb etilayotgan har bir investitsiya hududaholisi va uning extiyojlarini samarali qondirilishi, 
turmush darajasi oshishi, aholining real daromadlarini ko‘payishini va ish bilan bandlik oshishiga yo‘naltirilishi 
lozim.

